
ƝƆKƆNRƆ 

 

Malijamiwi wɔrɔnwe,  

Nwemu wi na wasuli na wi kayɛɛgi, shɛɛnri na kilɛɲɛrɛɛgi ɲɛhɛwi ni ke ; 

Nwemu wi na wi ntungͻ nbyuu na wi kuyɛɛ na wi kapuhͻkayɛɛjunmͻ ni ke 

Wemu wi a  foro saangbͻhͻkilii na saangkilii  nkimu ki a pyi a tiingɛsipyigire na kayɛɛna, na 

ti wɔrɔnte si s’a  pi  toronkannaagi  na  pi pyikannaagi  pyi  t’a si kire nkii yere. 

Ma taha fanhancaalikuloo yakiliibi na, wu wɔrɔnte nyowi ciibi , na pimu pi a koro  wu 

wɔrɔnte nɲͻwi fungo ni  kili mɛgɛ na ke, kili nemu li a li fungͻshiinbi hakɛwi cɛ ke, pi mu 

puni ɲɛ ninkin kili fungo ni na fanhapyiikanni ninceni ni ke 

 

Ma tanna na ŋahawi niɲɛhɛnwi ninurunpayi ni, yemu yi maha ncu kili na li fungͻshiin na ke ;  

Ma tanna na pilɛgi yakanri, na ntawi nwemu wi ɲɛwi ɲ’a cu/ finingɛ mɛ, yere nye na kili 

yɛhɛyerezhɛwi 

nurungͻ. 

Ma ɲihɛn na wu si pyi sincan na junbɛwi kili shiinbi puni shͻhͻlͻ ni, wu wuye pɛɛni ni, na 

shɛɛnri ɲɛhɛwi   

fungo ni ; 

Nahanti na sancͻnsigili ni na lere ɲɛ kaa nemu li ma li cɛ na kili ɲɛ wɔrɔn ke, na ɲɛ ni. 

 

Ma maye yahi si kͻrͻgͻyaaya muku jo : kayɛɛ, yariya yemu yi yi ɲɛ, yariyi mɛ, ma yere le 

fanha ni na si taari ɲͻnhɔ nafulo gbegele a yaha niɲaa na ninpanga yeɲɛɛn yɛhɛ na, 

Ma li ca  sipyigire nincenti  ta si yɛhɛ na, 

Ma ma fungͻ kaali cɛ nemu li si marisiwi 26w, yeli 1991 kankɛɛngi, kataagi le fanha ni na ma 

yɛhɛyerezhɛ kan, nuruvanri yakiliibi pi ɲɛ malishiinbi ni ke, 

Ma kili wɔrɔnte, ninkinte na taari puni sancͻnsigili 

 

 

Ma nura li ca uye npɔwi ma, ma yɔ shɛ kilifɛnte na kilɛɲanriyi kuriigi puni na tanna kili ni.  

Wɔrɔnwe, ma kaarii nicengi yɔ si ja ninpilɛgi yakanri, na ntawi nwemu wi ɲɛ wi na cu mɛ, na 

fanhapyinkanni ninceni yɛhɛyerezhɛwi ma. 

Wɔrɔnwe, sipyigire pyikannagi nicɛnti, na mahanpe sancɔsigili yɛhɛyerezhɛ ma. 

Ma tanna jiɛn junmi na ma yɔ shɛ, sipyigire hakɛɛ na, ma yɔ desanburu, canpyi 10 wuli, yɛɛli 

1948 na Afiriki sharitiwi ma yɛhɛ kan sipyire hakɛɛna, na sipyikurunye, Zhuwɛn, canpyi 

27wuli, yɛɛli 1981 ni. 

Ma maye yahi si sipyire hakɛɛ cɛ, mugu jo cewi, pyiawi, na sipyiawi wi ɲɛ na fyɛn ni ke, nba 

juɲɔmii kiriigi shɔlɔ na jiɛn funguni nba Maliwi a li kaa cɛ mɛ. 

Ma maye yahi kerege shiwi puni tunwi na. 

Ma nura li ca uye npɔwi ma yɔ shɛ Afiriki ninkinte, ɲɛɲinge yɛhɛyerezhɛwi ma, ma tanna na 

kiliigi   na jiɛn puni ŋɔwi na si ja yuyi kɔ kiliigi shɔhɔle ni, ti nbewi, ninkinte, 

nyahamayemare, na sipyikurunye, wɔrɔnti ma. 

Ke Sariyaɲungi a yala, ki ɲɔkɔnrɔ ɲɛ ki kaa li la. 

MƐGƐ I :   HAKƐƐBI NA NINPYIIGI 
 

CEREGE I : HAKƐƐBI  NA  NYAHAMAYEMARE 

 

Sariyabile 1
n
 : Maliwi shiinbi puni ɲɛ pi ye wu, mari npyi ninkin ma tanna na hakɛɛbi na 

ninpyiigi ni, na ma yɛhɛ kan tasegi ma. Ncɔnrɔ maha ncɔnrɔ, ma tanna na tasegi, tatɛɛngi, 

cere shɛɛgi, shɛɛnri, shiwi, filigi na kilɛcakanni ni, lere ɲɛmɛ politiki yakiliwi, ure ni a ɲɔn 

mɛ. 

 

Sariyabile 2
w
: Sipya ɲɛ kilɛ yaaga, Sipya munani na yaa li kerege mɛ. Shin maha shin a yaa 

ni diɲɛ, nyahamaye ma, sancɔnsigeli ni, ma tanna na sipyigire ni. 

 

Sariyabile 3
w
 : Kili na pyawi sancɔonsigili sipyiibi pɛrɛwi na kakulunpyi kururnyi njewi na 

nagoobi jiwi na. 

 

Sariyabile 4
w
 : Sipya maha sipya na yaa na nkerege, bilere, sipyigire bali karee ni mɛ. 

Shin maha shin, kili faapyi maha faapyi w’a ta kere kareegi npyi na ma tanna na wu ya pyia 

yakiliwi ni ke, lere ɲɛ mɛ wa tunturu na, si tun siriyawi junkanni na. 

 

Sariyabilen 5
 w

 : Shin na yaa wu  karaba yaha kili kantugo tɛɛnni na mɛ. 

Sipya maha sipya yɛhɛ k’a wɛrɛngɛ wu kili ni, ma tanna na wu politiki karee ni ke, na lere ɲɛ 

mɛ kilɛcakanna na wu shiwi, si nja nanpɔnɔ tatɛɛngɛ ta Maliwi Kili ni. 

 

Sariyabile 6
 w

 : Sipya maha sipya nyahamayema w’a shɔ wu na ke, were si nja wuye wile ni 

wu ɲii wɛnpyi yere. 

 Shin na nkori ja ncu nyaha kasu ni ma toro lɛrɛɛ kɛɛ sicɛɛrɛ na gbaatanri (48) na mɛ, fo laha 

ta kirikɔnwi wa w’a li ca. 

Shin na kori  ja ncu nyaha kasugbagi ni mɛ, fa laha ta kirikɔnwi wa w’a semɛ taha wu na. 

 

Sariyabile 7
w
: Sipya maha sipya yaa na kirikɔn fyinmi ni, kiriwi a yaa wu pyi telini, nemu l’a 

cɛ ke. 

 Susuroleni hakɛɛwi na wu ɲii susurulefoowi a  yaa wu cɛ yibegi niciigi tepyini ni. 

Songɔrɔ  a pyi shinwi mu na ke,  were maha ncu kapyibaa cunkanni na fa kirikɔnwi ka li cɛ na 

wu a li pyi. 

Nkeregewi ɲɛ shin ninkin wuu. Shin na ja yere, ma cɔ a tɔ kasu ni mɛ, fa sariya wu ta li mɛgɛ 

na, na w’a kacunɔ pyi. 

 

Sariyabile 8
w
: Sariyawi na nemu tɛgɛlikɔn mɛ, wa si ja nce lere npyi na mɛ. Wa si ja wa 

karaba nyaha kaa na mɛ, sariyawi na nemu kaa cɛ mɛ. 

 

Sariyabile 9
w
 : Ceekɔnri na ntaali ɲɛ sipyigire ta yalagi nicenti tapyige, kili na  li 

yɛhɛyezhɛwi  sancɔsigili. 

Ceekɔnri na npyi naawi na ceewi shɔhɔlɔ ni.  

 

Sariyabile 10
w
 : Kaliwi, tannawi, pyiwi, tashɔngi, myimikaree, tucuumɔ, sipyigire 

sancɔnsigili, nyɔyiwi na lɔhɔ cɛngi tawi ɲɛ hakɛɛ kii mu kaa la cɛ ke. 

 

Sariyabile 11
w
 : Kili shin maha shin a ka kan ni kaliwi ni.Govɛrɛnama kaliwi ɲɛ karaba, mari 

pyi maa, na kilɛɲɛrɛgɛ bali kulo. 

Pyi mayema lakɔlɔwi kaa la cɛ, mari pyi kili sariyawi fungo ni. 

 

Sariyabile 12
w
 : Ncu na ja pyi shin na wu pyɛngɛ  mɛ, wu tatɛɛngi ni mɛ, wu sipyigire na mɛ, 

juwi yiye shɔhɔlɔwi na mɛ. Lere na pyi fa sariyawi k’a ta w’a li jo. 

 

Sariyabile 13
w
 : Fɛnte hakɛɛbii b’a cɛ. Wa yaaga si ja shɔ wu na mɛ fa l’a ta kili l’a li ca. Lere 

na ja pyi fa nyala nicengi u pyi fɔlɔ. 

 

Sariyabile 14
w
 : Shin maha shin ɲɛ na u miiri funcakana, na wu funkaala, na wu kilɛcakana, 

na wu kaayɛhɛpyikana, na wu hakiliwi cɛkana ma tanna na sariyawi ni 

 

Sariyabile 15 
w
: Kafɛgi nkanwi na ki ntawi ɲɛ hakɛɛ nki mu  kaa  la cɛ ke. Kere maha pyi 

sariyawi fungo ni. 

 

Sariyabile 16
w
 : kacemɛ na kayɛɛgi nyahamayema  kareegi nyalawi kaa cɛ kili ni. Lere maha 

pyi sariyawi fungo ni. 

 



6 

 

Sariyabile 17
w
 : Nyahamayama shɛ ma nuruwi, ma ɲii tatɛɛngi, ŋɔhɔwi tɛɛnjuwi na 

muguripyikanagi kaa cɛkili cɛkurugo. 

 

Sariyabile 18
w
 : Fawi na ŋɔnwi hakɛwi kaa cɛ mari pyi ninkin bye mu ma. 

Wa si ja shin karaba nya faa  wa na mɛ, fa laha ta wu ɲɛ wu mɛɛgɛfa nwemu tonwi  ɲɛ kili 

puni na, mari pyi ninkin bye mu ma ma tanna na sariyawi ni  

 

Sariyabile 19
w
: Sindikawi hakɛɛbi a cɛ. Sindikabii kaaregi na pyi ma ta mu na karaba mɛ, 

tɛgɛli ɲɛ lere na mɛ ma toro sariyawi woogi na mɛ. 

 

Sariyabile 20
w
:  Fapyiyahaari hakɛɛw’a kaa cɛ. Wu maha pyi sariyawi fungo ni. 

 

Sariyabile 21
w
 : Nyahamayema fawi tapyigi kaa cɛ kili sariyawi ma. 

 

Sariyabile 22
w
 : Sipya maha sipya  a ka kan na mahanpe nicɛmɛ na npemu pa ya pi mɔ ke. 

 

CEREGE II :  NINPYIILI 

 

Sariyabile 23
w
 : Kili shin maha kili shin, sipyia maha sipyia w’a tɛɛn Maliwi ni ke, w’a ɲa wi 

a Sariyaɲungi leni dani cɛgɛ maha cɛgɛ ni. 

 

Sariyabile 24
w
 : Kilisancɔsigili ɲɛ ninpyi kili shin maha kili shin ma. 

Kili shiinbi pi mu pa yɛɛ kɛɛ na gbaatanri ta ke, pere si ja pyi faanneemɛɛ si pyi kili 

sancɔsigilee. 

 

Sariyabile 25
w
 : Mahanpe sancɔsigili na sipyigire pyikannagi nicɛngi yɛhɛyerezhɛwi ɲɛ 

ninpyii kili shin maha kili shin ma, na kili ma. 

 

Sariyabile 26
w
 : ŋaha ka ji kili ni, kili shiinbi puni a ka kan  pi tɛgɛ pyi ma tanna na sariyawi 

ni. 

 

Sariyabile 27
w
 : Kili shin maha kili shin w’a ka kan  wu yere na wu kili shɛngeri ninpyiigi ni, 

nemu nba  lanpuubi zarawi ke. 

Sariyabile 28
w
 : Kili shin maha kili shin ɲɛ w’a pyi wumu puni laatawi kurugo, si ja da 

kanwɔrɔ yaare sancɔsigili. 

 

Sariyabile 29
w
 :   Kili shin maha kili shin w’a fanha yɔ ke, fapyi cɛgɛ, na lere ɲɛmɛ seriwisi 

tuntungo w’a yaa w’a lere pyi na fungonicɛngi ni. 

 

 

MƐGƐ II : KILI NA WƆRƆNTE 

CEREGE I : KILI 

 

Sariyabile 30
w
 : Maliwi kili ɲɛ li ye wu, mari pyi wɔrɔn wu, li ɲɛ ninkin, li na ko ja tali mɛ, li 

ɲɛ demɔkarasi wu, kilɛɲɛrɛgi kuriigi puni a tanna na, ma si pyi na sipyigire ni. 

Li kunzhɛli   ɲɛ : fanha ɲɛ kili shiinbi wogo, piri ki pyi pi ye mɛgɛ na. 

Maliwi kili kangbɔɔ ɲɛ Bamakɔ. Kere si ɲa kɛɛngɛ cɛgɛ kaciige na, Maliwi taari ni ma tanna 

na sariyawi ni. 

Maliwi darapowi ɲɛ fankuliyi taanri(3), nyemu ya taanni ke, ka ɲɛ ɲanpirige, ka ɲɛ nɛɛrɛ, ki 

sange ɲɛ niɲigɛ. 

Kili yɛshɛgɛ ɲɛ: Jami ninkin, Yɛshɛgɛ ninkin, Funkaa ninkin. 

kili namamɛɛni ɲɛ « Maliwi ». 

Sariyawi maha kiliɲɔhɔnmi na kilicɛyarayi kaa jo. 

Shin maha shin ka nbun pere ɲɔhɔnmi na kilicɛyarayi na ma li ta mu ni li na ka kan mɛ, 

sariyawi si were foo cu. 

 

Sariyabile 31
w
 : Kili shɛnri puni kaa cɛ. 

 Sariyawi wa si ɲɔ ma tanna na ti pyikannagi ni. 

 Nanvyin shɛnri ɲɛ fapyi shɛnre. 

Kili si ja shɛnre taciire yɔ ti pyi fapyi shɛnre. 

 

Sariyabile 32
w
 : Ma ɲii kilɛcakulo, na kilɛcakannagi sangi ɲɛ ki ye kuriigi ni mɛ. Lere ɲɔgon 

ɲɛ si fanha le wu ye shɔhɔlo tɛɛnni ni. Lere maha pa na tɛɛnjuli na nbɛngi ni. 

Fanha a kilɛca kurigi puni npeti ma tanna na sariyawi ni. 

Sariyabile 33
w
 : Sipyigirekili a tɛɛn na tɛgɛwi ni, tannawi, ntiliwi, sancɔsigili na jiwi wu ye 

ni. Kili maha kere kaaregi pyikannagi ntiili. 

Sariyabile 34
w
 : Fanha maha pyi ma  tanna na kaaregi kii ki maha li cɛ na kili ɲɛ wɔrɔn, kili 

shiinbi ɲii kaaregi na pi tɔnwi sancɔsigili na. 

 

Sariyabile 35
w
 : Fanhafoo ma fanhafoo si ja wu fanha mɛgɛ na lere ɲɛmɛ wu faɲɔn mɛna, 

sariyawi a fanha mu kan wu ma ke, ti kili kaapyaagi nakalaga, lere ɲɛmɛ ma kan wu taa shiin 

ma, lere ɲɛmɛ kuruyi ya ma lere ɲɛmɛ shinciibi pii ma mɛ. Lere k’a shinwi wemu ta ke, 

sariyawi si vɛ were foo na. 

 

 

Sariyabile 36
w
: Maliwi, kili faapyicɛgboyi ɲɛ : 

- Kili ɲungifoowi, 

- Gɔvɛrɛnama, 

- Depitegbagi 

- Kirikɔngbagbɔhɔ 

- Kiri kɔncɛgbɔhɔ 

- Ntazaanrigbagbͻhͻ 

- Nta, sipyigire, mahanpe na kayɛɛgicɛgɛgbagbɔhɔ 

 

CEREGE II : WƆRƆNTE  

 

Sariyabile 37 
w
 : Kili wɔrɔnte na ɲɛ kili shiinbi wɔgo, pi maha kere kaaregi pyi pi ye mɛgɛ 

na, pii mu pa yɔ wotewi na ke. 

Kili shiinbi kurungo maha  kurungo, sipya maha sipya na ko ja lere pyiwi kan  wu ye ma mɛ. 

 

Sariyabile 38
w
 : Wotwi pyikanagi puni ɲɛ ninkin jiɛnwi fungoni mari pyi fungo marama. Mu 

maha ja wote shin ninkin ma, lere ɲɛmɛ kurungo ma. 

Maliwi shiinbi, filiyi shuunniwi pii mu shiwi a nɔn wɔtewi na ke, na pi poliki na sipyigiri 

hakɛɛbi pa finige ke, pere maha ja wɔte ma tanna na sariyawi ni. 

 

Sariyabile 39
w
 : Poliki kurunyi ɲɔyi ɲɛ wɔtewi katami ni.Pi maha piye taanna mari pi kaaregi 

pyi pi ye ma ma tanna na sariyawi ni. 

Sariyabile 40
w
 : Sɔsiyɛte siviliwi kurunyi maha demɔkarasiwi pyi nba ti a fanha kamica ma 

tanna na sariyawi ni. 

 

Sariyabile 41
w
 : Kili wɔrɔnte na fi kili taari puni na. 

Kili na si ja li taari ta ya mɛ, na li wɔrɔnte na fi li puni  na. 

Kerege maha kerege ma yɛhɛ kan kili taari puni fɛnti ma, lere ɲɛ kapi. 

 

Sariyabile 42
w
 : ɲingi ɲɔhɔ na mahanpe yaare ɲɛ kili taari ni ke, ɲɛ Kili wɔrɔnte fungo ni. 

Tere yaari ŋulowi ka kan pyi ma tanna na mahanpe sancɔsigili, ma yɔ tɔ kanpyiibi niɲaa na 

nipanga tɔnwi le da ni. 

  

MƐGƐ III : SARIYAWI NYILIWI 

CEREGE I : KILI  ƝUNGƆFOOWI 

 

Sariyabile 43
w
: Kili ɲungɔfoowi ɲɛ kili foo. Wu ɲɛ sariyaɲungi kamica foo. Wu ŋɛ kili 

wɔronte ka jo. Wu ɲɛ na kili li ye ɲɔwi, taari puni na jiɛn puni junbewi kaa jo. Were na 

Kanwɔrɔfaapyicɛyi na kili kunzhɛli kamicagi pyi.  

 

Sariyabile 44
w
: Kili ɲungɔfoowi maha kili poltikiwi kaaregi yɛhɛ cɔnri. 

 

Sariyabile 45
w
: Kili ɲungɔfoowi maha yɔ yɛɛ kankuro fungo ni. Wu maha ja nura yɔ, yɔ 

ninkin. 

Cɛgɛ maha cɛgɛ, wa na ja toro yɔhɔlɔ shuunni na mɛ. 

 

Sariyabile 46
w
 : Kili ɲungɔfɛnti ca foo maha ca foo ka kan pyi Maliwi shin, wu saha na ka 

kan pyi kili la ciili shin mɛ, wu Kili ɲungɔfɛnti cawi semɛ can yaage. 

Wu poliki na sipyigire hakɛɛbi a kakan finingɛ. 

Wu shiwi a ka kan ta yɛɛ kɛɛtanri na kankuro (yɛɛ35) ma nɔn yɛɛ kɛɛ gbaashuunni na kankuro 

na, wu Kili ɲungɔfɛnti cawi semɛ can yaage, mari li ta wu si ja kere ninpyigi pyiwi na. 

 

Sariyabile 47
w
 : Kili ɲungɔfoowi nivɔnwi, yɔwi maha pyi canpyia kɛɛ sicɛɛrɛ na kankuro lere 

ɲɛmɛ canpyia kɛɛ gbaanni ya ni Kili ɲungɔfoowi niɲɛwi fanha kɔwi ni. 

Sariyabile 48
w
 : Shinyɛrɛ ka wɔte nwemu ma ke, were wu maha pyi Kili ɲungɔfoowi.  

 

Ni Shinyɛrɛ na ta toro nciili ni mɛ, wɔtewi maha nura pyi kaari taanri wu na, ma tanna na 

wɔtewi niciiwi ŋɔshɔnre cangi ni Kiri kɔncɛgbɔhɔ ce kurugo. 

Canpyia gbaashuunni sangi ki ɲɛ wɔtewi cangi yɛhɛ na ke, Kili ɲungɔfɛnti ca foowi w’a ku, 

lere ɲɛmɛ wi si ja mɛ, Kiri kɔncɛgbɔhɔ si ja wɔtewi cangi nurugɔn ma toro canpyia kɛɛ na 

kankuro na mɛ. 

Wɔtewi toro shɔnwuli maha pyi Kili ɲungɔfɛnti ca feebi shuunniwi pa shinyɛrɛ ta toroli nciili 

ni ke. 

Nwemu ka shinyɛrɛ ta ke werewi maha pyi Kili ɲungɔfoowi. 

 Kili ɲungɔfɛnti ca foowi a ku, lere ɲɛmɛ wi si ja mɛ, wɔtewi toro shɔnwuli na, nwemuwi a 

taha ke, were maha gbara wu sangi na.  

Wɔtewi torogi shunniwi shɔhɔlɔ ni, Kili ɲungɔfɛnti ca foowi a ku, lere ɲɛmɛ wi si ja mɛ Kiri 

kɔncɛgbɔhɔ si ja wɔtewi cangi nurugɔn ma toro canpyia kɛɛ na kankuro na mɛ 

 

Sariyabile 49
w
 : Kiri kɔncɛgbɔhɔ maha Kili ɲungɔfoowi wɔtewi nicɛnti zanrawi pyi, mari 

tigere gbegele, mari ɲɔshɔnri kan. 

  

Sariyabile 50
w
 : Sariyawi maha sariyaabi sanbi fungo, ma tanna na Kili ɲungɔfoowi wɔtewi 

ni. 

 

Sariyabile 51
w
 : Kili ɲungɔfoowi kaapyigi na politiki kaara maha kaara, na kanwɔrɔ ninpyigi, 

na tɔn ca ninpyigi na ja bɛ mɛ.   

 

Sariyabile 52
w
 : Wu Kili ɲungɔfɛnti teli ni, Kili ɲungɔfoowi si ja wu ye ma ni, lere ɲɛmɛ 

shinciiwi mɛgɛ na, kili yahagi ta, lere ɲɛmɛ ma ki yɔ mɛ. Wu na kori ja mɛ, lere ɲɛmɛ waciiwi 

taha kanwɔrɔ faapyi mɛ. 

 

Sariyabile 53
w
 : Kili ɲungɔfoowi ka pyi wu si ja wu kapyiigi na mɛ, teli nigire fungo ni, kere 

maha ja kan Minisiriibi ɲungɔfoowi ma. 

Kili ɲungɔfoowi ka pyi wu sa si ja wu ninpyiigi na mɛ, ni li kaa cɛ Kiri kɔncɛgbɔhɔ, 

Depitegbagi ɲungɔfoowi, senawi ɲungɔfoowi na Minisiriibi ɲungɔfoowi ma ke, Kili 

ɲungɔfoowi kapyiigi ma kan Depitegbagi ɲungɔfoowi ma. Were ka pyi wi si ja mɛ, na lere 

ɲɛmɛ were k’a ku, Kili ɲungɔfoowi kapyiigi maha kan senawi ɲungɔfoowi ma. 

   

Kili ɲungɔfoowi nivɔnwi wɔtewi maha pyi ma yɔ canpyia kɛɛ gbaacɛɛrɛ na (Canpyia 90) ma 

si nɔn canpyia kuu ninkin na kɛɛ shuunni na (canpya 120). 

 

Ɲungɔfoowi a yaha Kili ɲungɔfoowi cɛgɛni ke, were saha si ja pyi Kili ɲungɔfɛnti ca foo mɛ. 

 

Ninpyiigi te yahali fungi ni, nwemuw’a wu fali ke, si ja nki sariyapyiaagi 57,60,69,70 na 184 

fɛ mɛ ma tanna na nke sariyaɲungi ni mɛ. 

Sariyabile 54
w
 : Kili ɲungɔfoowi nivɔnwi  maha wu faawi ɲɔkɔn, niyɛhɛwi teli ka kɔ. 

 

Sariyabile 55
w
 : Ya ni Kili ɲungɔfoowi wu faawi ɲɔkɔn ke, wu maha kalagi pyi Kiri 

kɔncɛgbɔhɔ na kili shiinbi tan. Kere kalagi ki ɲɛ nke : 

« Mi a kala Kilɛ na, na Maliwi shiinbi yɛhɛ na, t’a sariyaɲungi na sariyaabi pene sa pi pyi pa 

pi pene, t’a Kili Kamica, sa na ninpyiigi pyi kili yɛhɛyezhɛwi kurugo, sa sipyiawi hakɛɛbi na 

wu yɛɲingi ca, demɔkarasiwi na kanwɔrɔ nintaagi, kili ninkinte, kili wɔrɔnte, kili taari puni 

sancɔnsigili, ti na ye pyi kili faapyi nicɛngɛ na ti kaaregi puni pyi ma tanna na afriki ninkinte 

ni. 

 Mi a pyi mɛ na nke kalagi ncu a ɲɔ mɛ, kili shiinbi pi tigɛ na ni, pire na yaha sariyawi yahari 

ni » 

 

Sariyabile 56
w
 : Kili ɲungɔfoowi tɛɛnwi kaaregi ɲɔhɔn na, wu maha wu kye yare pyi semɛ 

maha kan Ntazaanrigbagbͻhͻ ɲungɔfoowi ma, canpyia gbaashuunni fungo ni. Yɛɛ maha yɛɛ 

were semɛ maha pyi nivɔngɔn ma se yaha fa wu fanha ta kɔni. 

Ntazaanrigbagbͻhͻ ɲungɔfoowi maha tere shɛnrɛ na lere pyiwi ka jo kili shiinbi ma. 

 

Sariyabile 57
w
 : Kili ɲungɔfoowi maha Minisiriibi ɲungɔfoowi yɔ, mari wu yahari. Wu maha 

minisiriibi sanmi yuu Minisiriibi ɲungɔfoowi ncɛwi na, mari pi yahari. 

 

Sariyabile 58
w
 : Kili ɲungɔfoowi ɲɛ minisiriibi tɛɛnjuwi ɲungɔfoowi. Minisiriibi ɲungɔfoowi 

maha ja wu fala, ma tanna na tɛɛnjuwi ɲungɔ ni. 

Sariyabile 59
w
 : Kili ɲungɔfoowi maha sariyaabi kaa ju canpyia kɛɛ na kankuro, pi torogiwi 

fungo ni gɔvɛrɛnama ma. 

 Ka kere canpyiagi maha ja pyi gbaatanri kɔlɔtɔwi k’a pyi. 

Sani lere teli li toro ke, wu maha ja li ca Depitegbagi ma, ki sariyawi nivɔngi yɔ lere ɲɛmɛ 

sariyapyaagi ki. 

Were sariyawi nivɔngi yɔwi na ja nce mɛ, li na ja li kajuli teli fyini mu mɛ. 

 

Sariyabile 60
w
 : Kili ɲungɔfoowi, ma tanna na wu nicaali ni, lere ɲɛmɛ sariyawigbɔhɔyi 

shuunniwi yibegi na, Kiri kɔncɛgbɔhɔ ɲɛnwi fungo ni, maha ja pyi referandɔmi, na kaa maha 

kaa, na li tɔn na nɔni kili na, sariya maha sariya porozhɛ ma tanna na kanwɔrɔ fanha ni, na 

junbewi na jiɛhin puni ɲɛnwi ɲemu na sariyaɲungi kala mɛ. 

Referandɔmi k’a wɔte were porozhɛwi na, Kili ɲungɔfoowi maha li kaa ju teli mu shɛɛnrɛ t’a 

jo sariyabile kɛɛ kankuro na gbaacɛɛrɛ (59 W) wuli ni ke. 

 

Sariyabile 61
w
 : Yɛɛ maha yɛɛ, yiyi tanrawi niciiyi fungo ni, Kili ɲungɔfoowi maha 

ɲɔnshɛɛnrɛ jo ma tanna na kili kaaregi ni, depitebii kurungi yɛhɛ na. 

 

Sariyabile 62
w
 : Kili ɲungɔfoowi maha jun pyi na Depitegbagi na senagbagi ni. Were 

junuruwi maha pyi semɛ maha kan yere gbagbɔyi shuunniwi ɲungɔfeebi ma. Yere 

sariyagbagbɔhɔyi kurunyi maha tɛɛn jo li mɛgɛ na.  

Sariyabile 63
w
 : Kili ɲungɔfoowi ɲɛ faanneebi na sancɔsigibi puni ɲungɔfoowi. 

 Were wi ɲɛ kili faanneebi na sancɔsigibi junbewi kurunyi ɲungɔfoowi. 

Kili ɲungɔfoowi maha kili shiinbi puni yirig’a yerengɛ kili sancɔsigili na, ncu ka pyi kili na. 

 

Sariyabile 64
w
 : Kili ɲungɔfoowi ɲɛ kiri kɔncɛɛyi ɲungɔfoowi. 

 

Sariyabile 65
w
 : Kili ɲungɔfoowi ɲɛ ni ye sangiyahare ni. Wu maha ja tere yɔ maha yɛhɛ kan 

kasujiibi ma. 

 

Sariyabile 66 
w
: Kili ɲungɔfoowi maha kye tari  sariya semɛbi pii na,npi p’a yɔ govɛrɛnama 

kye kurugo ke. 

 

Sariyabile 67
w
: Kili ɲungɔfoowi maha sipyire yahari kanwɔrɔ faapyicɛyi ni, na 

faanneebicɛgbohɔyi ni, ma tanna na sariyawi ni. 

Kili jalaagbɔhɔyi kan foowi, faanneebi jalaagbɔhɔyifeebi, kili parisanteebi na tuntungbɔhɔyi, 

rezhɔnbi ɲungɔfeebi, kanwɔrɔ faapyicɛgbɔhɔyi ɲungɔfeebi, maha yɔ ma tanna na sariyawi ni 

minisiriibi ntɛɛnjuwi fungo ni. 

Pere yɔwi maha pyi ma tanna na cɛɛwi, faawi pyiwi cɛɛwi na sanmi kuriigi na. 

 

Sariyabile 68 
w
 : Kili ɲungɔfoowi maha parisanteebi na tuntungbɔhɔyi yahari kiliiki ki ni, na 

jiɛn kurunyi ya tan. 

 Parisanteebi na tuntungbɔhɔyi nanpɔnyi maha tɛɛn wu tan. 

 

Sariyabile 69
w
 : Kili ɲungɔfoowi na sariyagbɔyi shuunniwi na kili kiricɛgbɔyi ɲungɔfeebi k’a 

tɛɛn jo, wu maha ja depiteebi gbangbɔli ja. 

Njawi si ja pyi yiyi kɛɛ na shuunni shɔhɔle ni mɛ, fa lere k’a ta debiteebi pii ka ɲɛn 

gbanghɔhɔli njawi kaaregi ni. 

Wɔte gbɔhɔyi maha pyi ma yɔ canpyia kɛɛ gbanni ma si nɔn ku na kɛɛ shuunni na depitegbagi 

jawi kantugo na. 

Lere ka pyi, depitegbagi na kori ja nja lere yeli ninkinwi ni mɛ. 

 

Ne sariyabile a teli mu cɛ ke,ni depiteebi wɔtewi na ja pyi mɛ, depitegbagi ka jia ke ,maha 

nura a yaha ki cɛgi ni . 

 

Sariyabile 70
w
 : kili faapyicɛgbɔhɔyi, kili wɔrɔnte, taari puni, na jiɛnwi junbeyi k’a tegela 

figiri, ma pa na kanwɔrɔcɛyi pyi ŋahawi ni, Kili ɲungɔfoowi maha ja kuntorogi kii yɔ wu ni 

Minisiriibi ɲungɔfoowi, Depitegbagi, senawi na kiri kɔncɛgbɔhɔ ɲungɔfeebi nyawi kantugo 

na. 

Wu maha ɲɔn shɛnrɛ kan kili shiinbi ma. 

Depiteebi maha pi ye binɛ Depitegbagi ni. 

Kere nke fanha shiwi kaaregi, Kili ɲungɔfoowi maha pyi ke, na ja fiyɛn yaha kili wɔrɔnte, na 

wi taari puni fɛnti na mɛ. 

 Kere  fanha shiwi kaaregi kapyili ɲɛ ma kili fɛnti sancɔsige mari kili faapyicɛgbɔhɔyi nuruga 

tɛɛn ma tanna na sariyaɲungi ni, teli nigire fungo ni. 

Kere  fanha shiwi pyiwi fungo ni, kili faapyicɛgbɔhɔ  maha kili faapyicɛgbɔhɔ na ja nja mɛ 

Sariyaabi p’a yɔ kere fanha shiwi pyiwi fungo ni ke, pere maha nco ni depitegbagi na pi kaa 

cɛ mɛ, canpyia kɛɛ gbaacɛɛrɛ fungo ni, pii ɲiiliwi kantuguna. 

 

Sariyabile 71
w
 : Kili ɲungɔfoowi maha nja wu kaapyigi kii yaha Minisiriibi ɲungɔfoowi ma. 

Kili ɲungɔfoowi kaapyigi kii mu kaa na jo sariyapyiagi 57, 60, 65, 69 na 70 wugi ni mɛ ma se 

nɔn ne sariyabile ɲɔkɔri niciili na, Minisiriibi ɲungɔfoowi mu maha cɛɛta yere, na lere ɲɛmɛ 

minisiriibi npi mu kaali ɲɛ li ke. 

 

Sariyabile 72
w
: Sariyawi a Kili ɲungɔfoowi  yatari kaa cɛ, na Kili ɲungɔfeeɲɛɛbi  piimu 

sipyigire hakɛɛbi a finigɛ ke, 

 

Sariyabile 73
w
 :  Tigeri si ja pyi Kili ɲungɔfoowi na mugu jo tigerigbɔhɔ. 

Depitegbagi si ja wu fanha ko tigerigbɔhɔ mɛgɛ na. 

Kili ɲungɔfoowi maha tigerigbɔhɔ ta wu k’a wu kalagi nkaala. 

Kili ɲungɔfoowi fanha kowi maha ɲɔkɔn sariyagbagɔhɔ ka na. Lere pyiwi maha ɲiili li a ta 

kere gbagɔhɔ kurunge talawi, tayagi taanri maha taanri, shuunni a kye taha were semɛ na. 

Kere gbagɔhɔ shiwi, maha nɔn faapyi ɲɔngi na ,nke mu faawi ɲɛ lere ke, kere maha zanrawi 

puni pyi. Pi k’a kɔ, pi maha ja na nkani li kuli kurugo, na lere ɲɛmɛ pi maha li yaha. 

Faapyi ɲɔngi ka li cɛɛ na ɲɔngi ɲɛ li na mɛ, Kili ɲungɔfoowi fanha kɔwi kaaregi maha yer’a 

ni. 

K’a li cɛna kere kaaregi ɲiili, kere tigeri semɛpyi maha yaha sariyagbagɔhɔ kurungi wɔtewi 

shiinɲɛɛbi ma. 

 

Tigeri pyiwi k’a ɲiili, sariyagbagɔhɔ sangi maha kye le kaaregi ni, canpyia gbaataanri fungo 

ni mari ka kan wu ja ɲɔshɔnri kan canpyia kɛɛ na kankuro fungo ni. Na lere na pyi mɛ, Kili 

ɲungɔfoowi fanha nkowi  kaaregi maha yer’a ni. 

Sariyagbagɔyi shuunniwi tigeri ncanwi maha kili fɛnti faantɔwi laha wu na. 

Sariyagbagɔyi shuunniw maha bɛ ninkin na, ma tanna na Kili ɲungɔfoowi fanha nkowi  

kaaregi ni. 

Fanha nkowi maha ɲiili li a ta kurunge talawi  tayayi sicɛɛrɛ maha sicɛɛrɛ, taanri maha ɲɛn. 

Pii pyia ɲɛn kili ɲungɔfoowi fanha nkowi ni ke, pere yɛ pi maha yɔ. 

Tɛɛn juwi canyi li mɛgɛna ɲungɔfɛɛnti maha pii  Kirikɔngbagbɔhɔ ɲungɔfoowi cee ni 

 

 Kili ɲungɔfoowi na susurole ni a ka kan. Wu si ja wu ɲii susurolewi ca. 

Gbegele sariyawi wa  si yo ma tanna na , ne sariyabile ni. 

 

Sariyabile 74
w
 :  Kili ɲungɔfoowi ɲɛ tigerifoo kiri kɔncɛyi yɛhɛ na, wu kakuliyi na 

ninpyibaagi pyiwi nwemu na tanna na wu faapyiwi ni mɛ. 

Lere puni kantugo na, wu si ja seriya pyi mɛ, wu na ko ja nyere yibe mɛ, wu na ko ja nyere  

Kiri kɔncɛgbagi ni mɛ fa ma se nɔn wu fanha nkowi na. Nyeriwi teli na li te toroli maha yere. 

Nemu li a pyi wu na ja kiri mɛ, lere maha nko yigi ninkin wu fanha nkowi kantugo, na 

 

CEREGE II : GOVƐRƐNAMA  

 

Sariyabile 75
w
 : govɛrɛnamawi fungͻshiibi ɲɛ minisiriciiwi/ minisiriibi yɛhɛɲereshiiwi,  

gɔvɛrɛnama ɲɛhɛɲereshiiwi na minisiriibi. Sariyawi waa wi ɲɛna govɛrɛnamashiibi dawi ju. 

 

Sariyabile 76
w
 : gɔvɛrɛnamawi ɲɛ na kili politikiwi yɛhɛ kɛɛngɛ nwe mu wi ɲɛ kili 

ɲungͻfoowi kajimi ke. Nahanti ɲɛ wi kyɛngi ni.  

Sariyabile 77
w
 : minisiriibi ɲɛhɛɲereshiiwi ɲɛ govɛrɛnamawi ɲungͻfoowi : Lere ne mɛgɛ na 

wi na govɛrɛnamawi yɛhɛkɛɛngɛ. 

Sariyaabi pyiwi ɲɛ wi kye ni. Sariyapyiaagi 66, 67 wugi yahara ni, wi na fanhi pyi nkemu ki a 

tile ke. 

Wi si j’a wi fanhi ka kan minisiriibi pii ma. 

Wi na  kili ɲungͻfoowi ta tɛɛngi ɲɛ ni  minisiriibi binɛgi yɛhɛyerenti na  kayide mɛgɛ na. 

Wi na  kili ɲungͻfoowi tatɛɛngi ɲɛ ni  kili sancͻnsigili  na kili sancͻkͻrͻli kurungi   

ɲungͻfenti na. 

Minisiriibi ɲɛhɛɲereshinwi kapyiigi na pyi minisiriibi ma ki a yala pyi npiimu ma ke,na  

Minisiriibi ɲɛhɛɲereshinwi  ɲɛ wa ni mɛ 

Sariyabile 78
w
 : gɔvɛrɛnamawi ɲɛ kili ɲungͻfoowi yahari ni. 

Sariyabile 79
w
 : gɔvɛrɛnamawi fungͻshiibi, canpyaa kɛɛ taanri ntoro pi nyo ntorowi kantugo 

na ,  maha pi kye yaari kaa jo semɛ ni   ntazaanrigbagbͻhi ɲungͻfoowi ma.  

Ntazaanrigbagbͻhɔ ɲungͻfoowi maha lere kaali yilili  tɛgɛ kili shiibi nuvigilee na teni nincee 

ni fungͻ ni. 

Sariyabile 52 wuli kapyaagi  na  fi  govɛrɛnamawi fungͻshiibi na 

Sariyabile 80
w
 : Minisiriibi ɲɛhɛɲereshiiwi maha govɛrɛnama faawininpyi tɛgɛwi cɛ 

depiteebi gbangbooli ɲɛhɛ na. Ncɛwi na yiliwi gbangbͻhͻͻgi shuunni ninkin ninkin ɲɛhɛ na 

canpyaa kɛɛ taanri, na ki ɲɛ na j’a toro kere na mɛ, kili ɲungͻfoowi zarawi kilishiibi na kili 

karinkanni na. Lere kantugo na, jungbobͻ  maha pyi  npemu ntoro nko na  karaa ninpyitɛgɛlɛɛ 

maha kan wote baa 

Sariyabile 81
w
 : govɛrɛnama faawi  na depiteri,  faawi waa ciiwi na nta kaaregi   na j’a bɛ mɛ. 

 

Sariyabile 82
w
 : Kapiigelegi pyiwi govɛrɛnamafungͻshiinbi ma, ma pi ta pi ɲɛ pi faawi na ɲɛ 

kaarege kii mu ɲɛ kiri yahari ni. Lere pyi ɲɛ Kirikɔngbagɔhɔ ninpyi. Pi ni kili shiinbi sanbi 

puni kiri maha pyi pyikana ninkin na . 

Pi kiriwi kaaregi maha pyi a  ma tanna na sariyawi ni. 

 

CEREGE III : NAHANTI  

 

Saruyabile 83
w
 : Nahanti maha pyi kuriigi niɲɛhɛnrɛ, ma yɔ shɛ kilishiibi puni  tɔnwi ma., 

 

Saruyabile 84
w
 : Nahanti maha ntaawi, sipyigire na kayɛɛgi kaaregi yɛhɛ yere zhɛwi tami tan, 

mari bɛ na kili tɛɛnni kurugi kacaagi ni, fyimi ni na , sipyawi  hakɛɛbi na demɔkarasiwi npeeti 

fungo ni. 

 

Saruyabile 85
w
 : Li a ca nahanti pyifeebi ma, pi faawi pyiwi fungo ni, pi a  

kanwɔrɔfaapyicɛyi ɲɔn tiliwi wele ma tanna na sariyawi, ninkinte, tɛgɛ wanawi,  tili shɔlɔwi, 

ma ye cuwi na. 

Pere a  ka kan pi toro kanagi yɔ , ma tanna na pyikanagi nicengi, faapyiwi sariyaabi ,na  njiwi 

wu ye peeliwi ni . 

 

Saruyabile 86 
w
: Fanha maha nahanti faapyiibi nyɔwi kamica ma yɔ tɔ fyinmɛ na , lere maha 

kɛshɛɛbi pyi ninkin byemu ma ,na mari pi faapyi tɛli tɛɛngɛ ,cɛɛwi na pyikannagi na. 

Saruyabile 87
w
 : Fanha na li ca, t’ a faapyicɛɛyi , faapyi yarayi na  zarawi nicɛnyi kan nahanti 

pyifeebi ma ,nba pi si ja ta pi faawi pyi ta ɲɔgɔ ke . 

  

CEREGE IV : NAHANTI PYIFEEBI NPII PI ƝI A PWƆ WA NA MƐ 
 

Sariyabile 88
w
 : Nahantipyifeebi na pi faawi pyi ma yɛhɛkan junbewi, kamicagi na zanrawi, 

nyahamayemare na sipyiawi hakɛwi sancɔsigili na wɔtewi pyiwi na wu gbegelewi ma. 

 

  Sariyawi maha Nahantipyifeebi yu. 

 

CEREGE V : KILI FAANNEEBI NA LI SANCƆNSIGIIBI  

 

Sariyabile 89
w
: Faanneebi na sancɔsigiibi ɲɛ na  kili fɛnti puni, kili shiinbi na pi kye yahari 

sancɔsigili, nbewi lewi tɛɛnli ni na sariyaabi vewi . 

Pi mu maha kye leni kaaregi kii mu k’a yɛhɛ kan ntawi, sipyigire, kayɛyi yɛhɛyerezɛwi ma ke, 

na kili mahanpe sancɔsigili ma ke. 

 

Sariyabile 90
w
 : Faanneebi  a  yaha kili shiinbi mɛ na ma tanna na sariyawi ni.  

 

Sariyabile 91
w
: Faanneebi na ja yaha tɛɛnti nbɛwi na mɛ, fa li a tanna na sariyawi ni. 

 

Sariyabile 92
w
 : Faanneebi na sancɔsigiibi si ja yaha nkari tunturo na kili kantugo, ma yɛhɛ 

kan ɲɛɲingi  cawi sancɔnsigili na ma tanna junbewi ɲɛ Maliwi kili na jiɛn shɔhɔli ni ke. 

 

Sariyabile 93
w
 : Fanha na li kamica nba Faanneebi na sancɔsigiibi si ja si pyi na kashikɔn 

yaareyi teli maha teli nba si ja ti a pii faawi pyi da ɲɔgi mɛ. Lere pyiwi maha yiili ma tanna na 

sariyawi ni. 

 

 

 

MƐGƐ IV : SARIYANYƆ  NYILI 

 

CEREGE I : KURUNYI  ƝANKANNAAGI 

Sariyabile 94
w
 : Sariyagbagɔhɔ maha fanhasariyanyͻwi pyi. 

Sariyagbagɔhɔ maha sariya wɔte mari fanha politikiwi katanmi pɛrɛgɛ. 

 

Sariyabile 95
w
 : Sariyagbagɔhɔ ɲɛgbagɔhɔyi shuunni : Depitegbagi na senawigbagi. 

Kɔngɛrɛwi ɲɛyere gbagɔhɔyi shuunniwi binɛwi. 

 Kɔnkɛrɛwi ɲungifoowi ɲɛDepitegbagi ɲungifoowi na senawi ɲungifoowi were tahare. 

 

Sariyabile 96 
w
 : Depitegbagi faapyiibi maha yiri depiteebi. 

Depiteebi maha yɔ yɛɛkankuro mɛna. Wɔtewi shiwi maha ja pyi niɲɛhɛnrɛ, pii mu wa yowi 

pyi ke na lere ɲɛmɛyi mu shuunni. 

Kili kantugo shiinbi maha jap yi Depitegbagi ni ma tanna na sariyawi ni. 

 

Sariyabile 97 
w
 : Senawi faapyiibi maha yiri senatɛriibi. 

Senawi maha yaa na tayaya sicɛɛrɛmaha sicɛɛrɛ, taanri maha yɔ kanwɔrɔcɛyi mɛgɛna tayaagi 

ninkin maha pyi kuli ɲungifeebi na Kili kantugo shiinbi na pii kaapyigi k’a kili ɲungi yiriige. 

Senatɛriibi maha yɔ yɛɛkankuro mɛna. 

 

Sariyabile 98 
w
 : Shiin ninkin si ja pyi depite si nuru pyi senatɛri mɛ. 

 

Sariyabile 99 
w
 : Sariyawi maha depiteebi wɔtewi kaaregi cɔnri na depitegbagi fungo ni. Lere 

mu maha Senatɛriibi wɔtewi na pi yɔ kanagi cɛ. 

 

Sariyabile 100 
w
 : Li mɛgɛ sariyawi maha sariyagbagɔhɔ maha sariyagbagɔhɔ maha yɔwi, 

yɔbaawi, ninpyi baagi pii valawi pahala. 

 

Sariyabile101 
w
 : Li mɛgɛ sariyawi maha depiteebi na senatɛriibi yatari na pi tɔnnbi kaa jo. 

 

Sariyabile 102 
w
 : depiteebi na senatɛriibi tɛɛnwi kantugo na, pere maha pi cɛyahari pyi 

semɛmaha kan Ntazaanrigbagbͻhͻ ɲungifoowi ma canpyia kɛɛtaanri fungo ni. 

Yɛɛmaha yɛɛwere semɛmaha pyi nivɔngɔn ma se yaha wu fanha kowi na. 

Ntazaanrigbagbͻhͻ ɲungɔfoowi maha tere shɛnrɛna lere pyiwi ka jo kili shiinbi ma. 

Sariyabile 103 
w
 : Fantɔ maha pyi depiteebi na senatɛriibi na pi faawi pyiwi fungo ni. Pi si ja 

yere yibe mɛ, pi na ko ja yere  Kiri kɔncɛgbagi ni mɛ lere ɲɛmɛ pi ɲɔnshɛɛnrɛjo ma pi ta pi 

faawi na. 

 

Sariyabile 104 
w
 : Depite maha depite lere ɲɛmɛsenatɛri maha senatɛri, nwemu w’a kapii pyi 

ke were fanha ma kɔ, kirikɔn minisiriwi cawi ni. Li mu ɲɛa muni  depite maha depite lere 

ɲɛmɛ senatɛri maha senatɛri k’a cu yɛɛninkin kasujii na, ma tanna na lere ɲɛmɛma toro, fɔɔ 

baa. 

 

Sariyabile 105 
w
 : Depite na ja shiin ciiwi yaha wuye cɛgi na mɛ. 

Depite maha depite ɲɛni wɔtewi hakɛɛwi ni depitegbagi .Li mɛgɛsariyawi maha ja depite w’a 

pyi w’a wɔte wa ciiwi mɛgɛna. Lere ni, were wɔtewi na tun ni ninkin na mɛ. 

 

Sariyabile 106 
w
 : Depite maha depite lere ɲɛmɛ senatɛri maha senatɛri k’a fɔro wu politiki 

kurungi ni, na lere ɲɛmɛ gbegele kurungi ni were fanha maha kɔ. 

 Fanha yahawi maha pyi semɛ. Politiki kurungi, na lere ɲɛmɛgbegele kurungi kaciigi jiiwi 

maha pyi fanha yaha kaa. 

Depitewi na lere ɲɛmɛsenatɛriw’a fanha yaha ke, were valawi maha pyi’a tanna na li 

mɛgɛsariyawi ni. 

 

CEREGE II : PARILEMAWI SHƐNKANNI 

 

Sariyabile 107 
w
 : Depitegbagɔhɔ na Senatɛrigbagɔhɔ maha tɛɛnju tɔyi shuunni pyi yɛɛli 

fungo ni. 

Junbewi niciiwi maha pyi Ɔkutɔburu, tɛɛnwi niciiwi faa canpyi ke. Lere na ja toro canpyia 

kɛɛgbaashuunni na kankuro na mɛ. 

Shɔnwu maha ɲɔkɔn Avirili tɛɛnwi niciiwi faa canpyi na. Lere na ja toro canpya kɛɛgbaacɛɛrɛ 

na mɛ. 

 

Sariyabile108
w
 : Depitegbagɔhɔ maha ja pala binɛ, Kili ɲungifoowi, depiteebi niɲɛhɛmɛ, lere 

ɲɛmɛ senatɛrigbagɔhɔ, cawi ni maha tanna na katɛɛn ni ɲungi ni. 

Li k’a pyi palama binɛrɛ, Sariyayɔwi ma tanna kaaregi kɔwi ni maha pyi katɛɛn ɲungi ka kɔ. 

Were Sariya semɛma yaa canpyia kɛɛna kankuro fungo ni ma yɔ binɛri cangi na. 

Sariyabile 109 
w
: Palama binɛri, ɲɔnmuguri na kɔwi maha pyi na kili ɲungifoowi sariya 

semɛni. Lere ni  

Junbɛbinɛri  ɲɛninkin mɛ. 

 

Sariyabile110 
w
 : Depitewi na lere ɲɛmɛ senatɛriwi w’a ka kan w’a Sariyagbohɔ kaaregi pyi 

na  lere  baa mɛ Depitegbagɔhɔ na senatɛrigbagɔhɔ  fungo sariyaabi si wu cu. 

 

Sariyabile 111 
w
 : Sariyagbohɔ maha  Sariyagbohɔ maha wu fungo sariyaabi yaa. 

Sariyagbohɔyi shuunni maha kɔngɛriwi fungo sariyaabi yaa. 

 

Sariyabile112 
w
 :  Depitegbagi na senagbagi ɲungifeebi maha yɔ sariyawi yɔwi teli ni. 

  

Sariyabile 113 
w
: fanhayawi kareegi si ɲa yɔ yɛhɛ kan Depitegbagi na senagbagi ɲungifeebi 

ma pi k’a pyi pi n’a ja pi ninpyiigi pyi kani na mɛ. 

Nba li k’pyi ti ɲiili mɛ, fa li a ta li ɲungi a yiri kere Sariyagbagɔhɔ faapyiibi kurungi talawi 

tayayi taanri maha taanri, shuunni a kye taha semɛ na. 

 fanhayawi karee maha karee na ko ja yɔ ti yɛhɛ kan Depitegbagi na lere ɲɛmɛ senagbagi, 

ɲungifoowi ma mɛyɛɛgi niciigi shuunniwi pi tɛɛnwi fungo ni. 

Fanhayawi maha jo shiin niɲɛhɛnrɛ kye kurungo talawi tayaha sicɛɛrɛ ,taanri maha ŋɛhɛn ma 

tanna na kere Sariyagbagɔhɔ fungi sariyaabi ni. 

Lere k’a pyi de, Depitegbagi na senagbagi ma ɲungifoo nivɔngi yɔ ma tanna kere 

Sariyagbagɔhɔ fungi sariyaabi ni. ɲungifoo nivɔngi maha niɲɛhɛwi fanha teli sangi fohori. 

 

Sariyabile 114
w
 : Sariyagbagɔhɔyi faawi pyiwi canyi puni a tanna byie mu ma. Nka Gbagɔhɔ 

maha gbagɔhɔ si ja tɛɛn jo ki ye kana na, lere ɲɛmɛ govɛrɛnama k’a li ca ma tanna na Li fungi 

sariyaabi ni. 

Were tɛɛnjuwi ɲɔshɔnri maha ka kili zurunaliwi ni. 

 

CEREGE III : SARIYAWI NA KUNTOROOGI 
 

Sariyabile 115 
w
 : Sariyagbagɔhɔ maha sariyawi yu. Niɲɛhɛnri na.  

Pii ɲɛsariyaa ma tanna na Sariyaɲungi ni : 

- Sipyigire hakɛɛbi na ki mu na kili shiinbi si ja cɛɛtaha ke si ja sa tuunni pi ɲii kaarege 

ni. 

- Ŋuliwi ma can kili shiinbi na ma tanna  na kili sancɔsigili ni. 

- Kili shingire, Sipyigire hakɛɛbi, sipyire na siwi na pi cɔgowi, ntaagi kaaregi, fɛnti 

kaaregi, pɛrɛmi na ninpyigi hakɛɛbi see, na yahari ntawi na cɛyaari zhɔwi,  

- Kapiiki na kakuliyi maha fi pi na ke, cuwi kuli, kirikɔnli kaaregi, cuu kanwi fanha ma, 

yukɔrɔ, kiri kɔncɛyi yaawi, fanhafeegbɔhɔyi na kiri pyiibi tayeregi,  

- Gɔvɛrɛnamafaapyiibi tayaregi, 

- Faanneebi na kili sancɔsigili tayeregi, 

- Kirikɔnbii tayeregi, 

- Kalifeebi na cawi pyi ma yɔhɔ zhɛKili niɲiwi kaanti na ncɛnca minisirigbagi tayeregi, 

- Ma ye mani pyiwi kurunyi tayregi, 

- Kapyiaki nyaliwi na lanpuwi zarawi kaaregi, 

- Faapyiwi, sipyigeri sancɔsigili na sindikawi hakɛɛbi 

- Kante na cawi 

- Kamicawi ninpyi ɲɛgɛlɛgi na tacɛn ɲɛgɛlɛ 

- Kili tɔrɔmɔ kuli 

- Tacɛnyi kamicawi 

- Kaɲunyi nyalawi, gbegeliwi, na zanrawi maha yɛhɛkan kanwɔrɔ faapyicɛyi ma, 

- Ma faapyicɛwi pyi kili wu ye, mari y’a fɛnti shɔ kili na ma kan pyi ma ye ma ma. 

- Wɔtewi kaaregi, 

- Kanwɔrɔcɛyi nahanti pyi maye ma wɔro.  

- Taari nahanti gbegelewi, 

- Kili taari gbegelewi na ti kahagiwi, 

- Latawi gbegelewi, 

- Kili kirikɔnli gbegelewi, 

- Kassujiili kaaregi, 

- Taawi sariyawi maha kili taa kurigi na ti tuguri npaala ma tanna na sariyawi ni. 

- Sariyaabi pii maha yɔ yɛhɛkan ntaawi kaɲunyi ma tanna sipyigire, kayɛɛgi na kili 

sancɔsigili ma. 

Sariyabile 116 
w
 : Sariyaabi pi ɲɛ, pi ɲɛ sariyagbɔhɔ ni mɛ pere mɛgɛsariyaa maha ja yɔ. 

Pere sariyaabi pa fyin yɔ sani ke sariyaɲungi yiiliwi ni ke maha ja kɛɛng’a pyi limɛsariya, 

Kirikɔngbagbɔhɔ yibegi kantugo na. Lere na ja pyi mɛ fa Kirikɔngbagbɔhɔ k’a li yiili. 

 

Sariyaabi na li mɛgɛsariyaabi maha ka kili zurunaliwi ni. 

 

 

Sariyabile 117 
w
: Kɔngɛriwi maha kashiigi pyiwi ɲiili pi tɛɛnwi li mɛna saha ni. Lere maha 

ɲiili ni shiin ɲɛhɛnrɛni.  

Kili ɲungifoowi maha ɲɔnshɛɛnri kan kili shiinbi ma. 

 

Sariyabile 118 
w
 : Tɛɛnjuwi na binɛri yahawi maha yiili minisiriibi ntɛɛnjuwi saha ni.Lere teli 

si ja toro canpya kɛɛ na kankuro na mɛ. 

Li k’a toro kere na, Sariyagbagɔhɔ maha li yiili ni shiin ɲɛhɛnrɛ ni. Sariyawi w’a maha yi 

npaahala. 

 

CEREGE IV : SARIYAWI NYILIWI  NA WI NYƆWI SOGO NKANNI 

 

Sariyabile 119 
w
: Sariyaabi yakiliwi ɲɛkili ɲungifoowi na Sariyagbagɔhɔ faapyiibi wu. 

Sariya porɔzhɛɛbi maha ɲiili minisiriibi ntɛɛnjuwi saha ni Kirikɔngbagbɔhɔ yibegi kantugo na 

maha kan sariyagbagɔhɔ ka ma. 

Ntaawi sariya porɔzhɛɛbi maha fyin cɛDepiteebigbagi na. 

Sariya porozhɛɛbi p’a yɛhɛ kan kili taari gbegelewi, kanwɔrɔtaari tayeregi, kulifeebi tayerege 

na pi mu w’a yɔ shɛmahami na kili kantungo shiinbi ma ke, maha fyin cɛSenawi na. 

Tɛɛnjuwi ɲungi maha pyi nba gɔvɛrɛnama maha ɲi yaa ke na yi na yi kaaregi sangi. 

 

Sariyabile 120 
w
 : Sariyagbagɔhɔ na gɔvɛrɛnama shiinbi maha ja kɛɛngi pyi tɛɛnju fungo ni 

ma tanna na Sariyagbagɔhɔ fungi sariyaabi ni 

Junmi ɲɔkɔnri kantugo na, gɔvɛrɛnama maha ja cee kɛɛngi maha kɛɛngi kaaregi ni nemu na pi 

a fyin ju wu ma mɛ. 

 

Sariyabilen 121
w
 : Gɔvɛrɛnama faapyiwi fungo ni, maha ja sariyaabi pii yo orodɔnasi mɛgɛ 

na, teli ninpyini fungo ni ma tanna na depiteebii ɲɛnwi ni. 

Pere orɔdonasiibi maha yuu minisiriibi ntɛɛnjuwi saha ni Kirikɔngbagbɔhɔ yibegi kantugo na. 

Pi maha le fanha ni pi gniiliwi k’a pyi koo. Nka pere maha cu ni sariya porɔzhɛɛwi na yaha 

Sariyagbagɔhɔ ni mee ma tanna na yɛwi sariyawi teli torowi ni. Leri teli ka toro, orɔdonasiibi 

saha na ja kɛɛngi mɛɛ fa sariyawi yo pa mɛ. 

 

Sariyabile 122 
w
 : Gɔvɛrɛnama k’a li ca Sariyagbagɔhɔ mu ma ke, kera maha ɲɔnshɛɛnrɛkan 

wɔte ninkin pyi na ma yɔ tɔ Gɔvɛrɛnama w’a kɛɛngi mu pyi na lere ɲɛmɛma ca ke. 

Kɛɛngi na li cawi ka pyi Sariyagbagɔhɔ faapyiibi cɛkurugo, kera na ja ɲiili mɛfa lahata lere 

maha la wulo ,kili tuguri ni na lere ɲɛmɛ maha la fara kili shiinbi laŋulowi na were Kɛɛngi na 

li cawi wu kili la ntaawi cɛgi kan.  

Li k’a cɛKɛɛngi na ki cawi ɲɛ sariyagbagɔhɔ faapyiibi ninpyi mɛ, Gɔvɛrɛnama maha ja cee li 

ɲiiliwi ni. Gɔvɛrɛnama na kere Sariyagbagɔhɔ k’a pyi pi na bɛ yi na mɛ, kiri kɔncɛgbɔhɔ tɛɛn 

jo li mɛgi canpyia gbaatanri fungo ni Gɔvɛrɛnamawi ca na. 

 

Sariyabile 123 
w
: Sariya porozhɛɛ maha Sariya porozhɛɛ maha pɛrɛgɛ Sariyagbagɔhɔ gbayi 

shuunniwi kye kurugo si ja sariyawi ninkin yɔ. 

Sariya porɔzhɛɛwi kaaregi maha  yɔ tɔ ɲɔnkayi na na Gɔvɛrɛnama ke. 

Sariyagbagi mu k’a yere ma tanna na sariyawi yɔwi na kera wɔte kɔ ke, kera maha wɔte ma 

tanna na were sariyawi ninkin ni. 

Sariya porɔzhɛɛwi na lere ɲɛmɛ were Kɛɛngi na li cawi na ja ɲiili mɛma nbɛbaa kaa jo 

Sariyagbagɔhɔyi shuunniyi shɔhɔ ni, yi kaala shuunni kantugo na, na lere ɲɛmɛGɔvɛrɛnama 

k’a li ca fɔfɔ na, yi kaala ninkin kantugo na, minisiriibi ɲungifoowi maha ja ntɛɛnju ca ne li si 

Sariyagbagɔhɔyi faapyiibi pi wa pi ye ke kurungo ninkin na ke ma tanna na juntahami ninkin 

ni. 

Kere juntahami k’a yɔ ke, Gɔvɛrɛnama maha ja kere cɛ sariyagbagɔhɔyi shuunniyi na ma 

tanna na yi ɲiiliwi ni. Kɛɛngi maha Kɛɛngi na ja pyi kere juntahami ni mɛ, fa Gɔvɛrɛnama k’a 

tɛɛn li tan. 

Na kere kurungo ninkin na ja juntahami ninkin yɔ mɛ, na lere ɲɛmɛ pere juntahami na ɲiili 

mɛ, Gɔvɛrɛnama si ɲa li ca  depitegbagi ki sariya nizangi yɔ, depitegbagi ti na 

senatɛriibigbagi, kaali vɔni pyi kantugo na. 

Lere ni, depitegbagi si ja juntaham pa yɔ ke kurungi ninkinwi cɛkurugo ke na lere ɲɛmɛ 

sariyawi kera yɔ ke, kɛɛngɛke, na lere ɲɛmɛ kɛɛngi niɲihɛnrɛsenawi a pyi ke. 

 

Sariyabile 124 
w
 : li mɛgɛsariyaabi pa kaa cɛɛke Sariyaɲungi ni ke, maha yu ki kuligi ni : 

- Sariya porɔzhɛɛwi na lere ɲɛmɛ wu kɛɛngi na ja wɔte  yi kaaliwi niciiwi na mɛ, 

sariyagbayi cɛkurugo mɛ, fa laha ta li teli pyiwi canpyia kɛɛna kankuro w’a nɔn wu 

yahawi kantugo na. 

- Sariyabilen 124 : w kaaregi maha ja na pyi. 

- Sariyawi maha ɲiili na sariyaagbagbɔhɔyi faapyiibi kurunyi ningi ninki ntaawi na shin 

ninkin ntaawi. 

Ni bɛna taa sariyagbayi shɔhɔlo ni mɛ, juntahami maha wɔte depiteebigbagi kye kurungo na 

ningi na nipyɛnnɛn taawi ni. 

 Li mɛgɛsariyaabi na ja ɲiili mɛfa kiri kɔncɛgbɔhɔ k’a li cɛna ti a tanna na Sariya ɲungi ni. 

 

 

Sariyabile 125 
w
 : Sani Depitegbagbɔhɔ tɛɛnjuwi nɔnwi ni ke, ntaawi pɔrɔzhɛɛsariyawi maha 

fyin jo Depitegbagbɔhɔli ni. 

Ni Depitegbagbɔhɔle na ɲɔshɔnrɔ kan mɛkaali ciili na mɛ, canpyia kɛɛ sicɛɛrɛ fungo ni mɛ, 

juntahami nyawi kantugo na mɛ, gɔvɛrɛnama maha yi nɔn senawi na. Senawi w’a ɲa, wi 

tɛɛnju pyi canpyia kɛɛ na kankuro fungo ni. Sariyabile ku na kɛɛ shuunni ni taanri wule 

(123w) kaapyigi maha fi. 

Ni Depitegbagͻhͻli na pi yiili mɛ canpyia kɛɛ gbaashuunni  fungo ni mɛ, faapyi  nivɔwi maha  

yͻ gͻvɛrɛnama maha tanna na yɛɛ torͻli  kapyiaagi nintaagi ni  ma tanna na ntaazanragbagͻhͻ 

ɲͻshͻnrͻ ni. 

 

Sariyabile 126 
w
 : Minisiriibi ɲungifoowi, maha wi taa sariyagbͻhͻ ka  ninkin ɲungifoowi 

yɛhɛ na, ma yiri wi yapyia ni na lere ɲɛmɛ sariyagbagbͻhͻ ka ninkin ɲungifoowi wa ca ni, si 

ja ɲͻnshɛnrɛ kan  kaali la pyi na  wͻte baa.  

 

Sariyabile 127 
w
 : Sariyagbagbͻhͻli maha ninpyiili sanri. 

Sariyagbagbͻhͻli shiinbi maha yibiiyi ka maha kan minisiriibi ma. Per’a ka kan tere ɲͻshͻnri 

kan canpyia kɛɛ na kankuro fungo ni ma tanna na yi can taagi ni. Yere yibiiyi na yi ɲͻshͻnri 

maha ka kili Zurunaliwi ni. 

 

Sariyagbagbͻhͻlishiinbi si ja ɲͻnshɛnrɛ yibiiyi pyi minisiriibi na, ma tanna na Sariyagbagbͻhͻ 

maha Sariyagbagbͻhͻ fungo sariyaabi ni. 

Sariyabile 128 
w
 : Sariyagbagbͻhͻ maha Sariyagbagbͻhͻ, si ja ɲͻhͻca kurunyi yala yiye  ni, 

yere ye mu fanha vewi na kuntoroyi ya cɛ ma tanna na ni fungo sariyaabi ni. 

 

Ɲͻhͻca kurungo si ja yala mɛ ma bɛ na katupͻhͻyͻ pyi ni nemu si ja kiri kͻn yaha wi ɲͻhͻ ni 

ke. Kurungo k’a ta k’a pyi a yala kͻ, kere ka pyili maha kͻ ni, kire kaaaregi ɲͻnkͻri ni. 

 

MƐGƐ V : KIRIKƆN FANHE 

CEREGE I : KURUNYI  ƝANKANNI 

Sariyabile 129 
w
 :  Kirikͻnfanha ɲɛki ye kana na, na ti fanhasariyavɛna fanhasariyanyͻ. 

Kirikɔngbagɔhɔ, Kiri kɔncɛgbɔhɔ, ntaazanrigbagɔhɔ na kirigbagɔhɔyi sanyi. 

Bɛbaagi nyalawi pyikanagi kaaregi maha pyi ma tanna na sariyawi ni. 

 

Sariyabile 130 
w
: Kirikͻnfanha ɲɛ nyahamayemari sancɔsigiliwi. Wu maha hakɛɛbi na 

nyahamayemari kamica. W’a yaa w’a Kili sariyaabi na ki kaaregi pyi.   

 

Sariyabile 131 
w
 : Kiriwi maha pyi kili shiinbi mɛgɛ na. 

Kiriwi cwɔɔnrɔyi maha pyi na sariyawi torogi yɛ ni. 

Kiriibi maha ka , ma tanna na sariyaabi pii ,pi na fi ke teli la cɛ ke. 

 

Sariyabile 132 
w
: Kiri kɔnbii faapyiwi ɲɛ sariyawi  fungo ni. Pi na ja yo pi ta tɛɛnyi ni mɛ. 

 

Sariyabile 133 
w
: Kirikɔnwi mu k’a kirikɔn ma tanna na wi nyahawiyemare, tiliwi na fucɛnti 

ninpyigi kaaliwi ni ke, ɲɛ faapyigire kakulogbɔhɔ, ke mu si ja pyi vigire, ma li ta cu na pyi wu 

na mɛ, lere ɲɛmɛ wu maha ja yaa kiriwi yahari ni. 

 

Sariyabile 134 
w
 : Kili ɲungifoowi ɲɛ Kirikͻnfanha sancɔsigiwi. 

Kirikɔn kurungogbagɔhɔ maha wu tɛgɛ. 

 

Sariyabile 135
w
 : Kirikɔn kurungogbagɔhɔ maha kirikɔnbii faapyi kuli kamica mari 

ɲɔnshɛnrɛ kan ma yɛhɛ kan kirikɔnli nyahawiyemare ni. 

 

Sariyabile 136
w
 : Kiriwi maha ja fɛ shiin nwemu na ke, were maha ja ɲɔnshɛnrɛca Kirikɔn 

kurungogbagɔhɔ ma. 



26 

 

 

Sariyabile 137
w
 : Kirikɔn kurungogbagɔhɔ a yala na shiingbɔhɔyi ni ye mu kapangi ninkinwi 

ɲɛ kirikɔn mɛ. 

Sariyabile 138
w
 : li mɛgɛsariya maha Kirikɔn kurungogbagɔhɔ, kapyiigi, nyalakane, 

gbegelewi na torokani cɛ. 

CEREGE II : NIƝIN KIRIKƆNGBAGI  

Sariyabile 139
w
 : kirikͻngbagbͻhɔ ɲɛkiriwi takɔngbɔhɔ ma yɔ tɔ kiriwi na nahanti ma. 

Li ninpyigi yɛhɛ kan bɛbaawi na ɲɔnshɛnri kanwi ma. 

 

Sariyabile 140
w
: kirikͻngbagbͻhɔ na tɛɛn na ju wɔrɔnte saha ni, ma tanna na ɲɛhɛn baawi 

ma,ma yɛhɛ kan kiriwi cɔnwɔrɔwi na wu pyi ma tanna na li ninpyiigi. 

 

Sariyabile 141
w
 : kirikͻngbagbͻhɔ maha ɲɔnshɛnri kan ma yɛhɛ kan yibegi maha yibegi ki na 

pyi kere na ke, ma tanna na ki ninpyigi ma. 

Sariyabile 142
w
: kili ɲungifoowi maha kirikͻngbagbͻhɔ ɲungifoowi nyo, Kirikɔn 

kurungogbagɔhɔ kanpɛcenti na. 

ɲungifoowi ntahawi, faapyiibi sanbi maha ju pi ɲungifoowi yɔ kani na. 

 

Sariyabile143 
w
 : li mɛgɛ sariyawi maha kapyiigi, gbegelewi, torokani na kutoroli ma 

shɛkirikͻngbagbͻhɔ cɛ. 

CEREGE III : SARIYA GBAGBƆHE 
 

Sariyabile 144
w
 : Kirikɔncɛgbɔhɔ ɲɛ kirekɔn nwemu maha sariyaabi kamica ma tanna na 

sariyaŋungi ni ke, mari sipyiawi hakɛɛbi na kanwɔrɔnyahamayemari sancɔsigili. 

Kere ɲɛ cɛgɛ kemu maha kili fanhaɲɔngbɔhɔyi na kanwɔrɔfaapyiwi gbegele. 

 

Sariyabile 145 
w
 :  Kirikɔncɛgbɔhɔ ɲɛ faapyii gbaacɛɛrɛ pi mu maha yiri kɔnseebi. 

Kɔnseebi faapyilaragi ɲɛ yɛɛ gbaashuunni, nuro na ja pyi li na mɛ. 

Kirikɔncɛgbɔhɔ kɔnseebi gbaacɛɛrɛ maha yu a mɛ : 

- Kili ɲungifoowi wu shuunni, 

- Depitegbagɔhɔ ɲungifoowi wu ninkin 

- Senawi ɲungifoowi wu ninkin 

- Kirikɔn kurungogbagɔhɔ wuu shuunni 



27 

 

- Kili Inivɛrɛsiteebi erekitɛriibi kurungi wuu ɲɛ Kanwɔrɔ hakɛɛ cawi kaalifeebi shuunni 

- Susuroleebi kuruno wu ninkin ; 

Kanwɔrɔhakɛɛwi, cawi kaalifeebi, susuroleebi, kirikɔnbii p’a yɛɛ kɛɛ na kankuro taa faawi ni, 

na shiingbɔhɔyi y’a karegi cɛ ke, fa ma kili ɲungi yirigi ke, pere pii maha ja yɔ pyi kɔnseebi. 

Kili ɲungifoowi maha pere nyɔwi ɲiili ni semɛ ni. 

 

Sariyabile 146 
w
: Kirikɔncɛgbɔhɔ ɲungifoowi kapyiɲɛhɛnbii maha wu yɔ. 

 Wu  ka pyi wu si ja wu ninpyili pyi teli mu ni mɛ, kere kan kɔnseebi puni niyɛhɛnwi ma. 

Kɔnsewi w’a ku na lere ɲɛmɛ maha faawi yaa, wu tayirigi cɛgi maha waciiwi kan nwere maha 

faalaragi sangi pyi.  

 

Sariyabile 147
w
: Kirikɔncɛgbɔhɔ a kaatorogi sariyaabi cɛma tanna na sariyaɲungi ya ni pi 

junwi ni , Depitegbagɔhɔ, Senawi na Kɔngɛrɛwi funyi sariyaabi ya ni ɲiiliwi ni 

Kili ɲungifoowi maha kaatorogi sariyaabi cɛKirikɔncɛgbɔhɔ ya ni li junwi ni. 

 Kili ɲungifoowi, Depitegbagɔhɔ ɲungifoowi, na lere ɲɛmɛdepiteebi tayaii kɛɛmaha kɛɛ, 

ninkin maha ja li ca, Senawi ɲungifoowi na lere ɲɛmɛsenatƐriibi tayayi kɛmaha kɛɛ, ninkin 

maha ja li ca, sariyaabii sanbii pi cɛKirikɔncɛgbɔhɔ ya ni pi junwi ni. 

Depitegbagɔhɔ na Senawi ɲungifeebi maha ja pi funyi sariyaabi cɛKirikɔncɛgbɔhɔ na ya ni 

vɛwi ni. Kɔngɛrɛwi fungo sariyawi mu ɲƐmɔ. 

Kirikɔncɛgbɔhɔ ɲɔnshɔri cawi Sariyawi junwi yeregɛ. 

 Nba y’a jo ne sariyabile junmi ɲɔkɔnri ninkinwi na taanri wuyi ni ke, Kirikɔncɛgbɔhɔ maha 

tɛɛn li mɛgɛna canpyia kɛtaanri (30) fungo ni. Kaa npalagi k’a pyi gɔvɛrɛnama ma, lere teli 

maha nura yaa canpyia gbaatanri na. 

 Sariyawi nwemu na tanna na sariyaɲungi ni mɛ, na ja ju, fɛshiin na mɛ. 

 

Sariyabile 148
w
 : Kirikɔncɛgbɔhɔ maha tɛɛnju pyi ma yɛhɛ kan kili faapyicɛgɔhɔyi shɔhɔlowi 

bɛ baagi ma. Lere ni kili faapyicɛgɔhɔ ɲungifoowi maha nɔn Kirikɔncɛgbɔhɔ na. 

 

Sariyabile 149
w
: Kirikɔncɛgbɔhɔ maha Kili ɲungifoowɔtewi na Erɛferandɔmiwi pyikani 

ɲɔnwi sanri. Li maha wɔtewi ɲɔnshɛnrɛsanti kan mari ti bɛbaagi karegi gbegele. 

 

Sariyabile 150
w
 : Cee k’a pyi ma yɔ tɔ depiteebi na senatɛriibi wɔtewi pyiɲɔnwi, na lere 

ɲɛmɛyɔkani ni, Kirikɔncɛgbɔhɔ maha tɛɛn jo. 

Sariyabile 151
w
 : Fanhacafoo maha Fanhacafoo, poliki kurungo maha poliki kurungo, na lere 

ɲɛmɛfaapyicɛgɛki na wɔtewi karegi gbegele ke, kere maha ja nɔn Kirikɔncɛgbɔhɔ na, mari 

wɔtewi ɲiili baawi ca. 

 

Sariyabile 152 
w
 : Kili ɲungifoowi, Depitegbagɔhɔ ɲungifoowi, na lere ɲɛmɛdepiteebi tayayi 

kɛɛmaha kɛɛ, Senawi ɲungifoowi na lere ɲɛmɛsenatƐriibi tayayi kɛɛmaha kɛɛ, ninkin maha ja 

kilikii shɔhɔlo junbɛnyi torogo Kirikɔncɛgbɔhɔ na ya ni yi ɲiiliwi ni ke. 

Kirikɔncɛgbɔhɔ maha li kamica canpyia kɛɛ taanri fungo ni, yi tannawi na Sariyaɲungi ni. 

Kaa npalagi k’a pyi Kili ɲungifoowi ma, lere teli maha nura yaa canpyia gbaatanri na. 

Junbɛnwi na tanna na sariyaɲungi ni mɛna ja ɲiili mɛ. 

 

Sariyabile 153
w
 : Kiri wa saha ni, kirivengiwana k’a li cɛna sariyawi w’a na hakɛɛna 

nyahamayemari kaala, ma tanna na Sariyaɲungi ni, nɔn maha ja pyi Kirikɔncɛgbɔhɔ na ma yɔ 

tanna na kere yibegi ni kirikɔngbagɔhɔ ki torogi kantugo na. 

 Sariyaɲungi kaalawi k’a torogo, kiri pyiwi maha yere fa Kirikɔncɛgbɔhɔ ɲɔnshɔnri ti nta. 

Sariyaɲungi kaalawi k’a cɛma tanna na ni ne kalibili ni toroli ni na ɲiili mɛ. Kirikɔncɛgbɔhɔ 

maha were ɲiili baawi kantugo jo. 

Kaatorogo sariyawi wa maha ne sariyabile pyi kanagi jo. 

 

Sariyabile 154
w
 : Kirikɔncɛgbɔhɔ kanyiilisemii na ja yɔ ni mɛ. Pere maha pyi sariyaabii pi 

mu na fi kanwɔrɔfaapyicɛyi, mahanpe, kirikɔnli faapyi cɛɛyi, sypyiri puni na kurunyi. 

 

Sariyabile 155
w
 : Kaatorogo sariyawi wa maha Kirikɔncɛgbɔhɔ gbegelewi, torokani na 

kuntoroli kaa jo. 

CEREGE IV : NTAWIZAANRA GBAGBƆHE 

Sariyabile 156
w
 : Ntazaanrigbagbͻhͻ ɲɛKili ntaawi kirikͻngbagbͻhɔ na kili kaapyiagi zaanra 

niɲigbagɔhɔ. Li ɲɛna kiri kapyiigi, zaanrawi na yibege ni.  

 

Sariyabile 157
w
: Ntazaanrigbagbͻhͻ maha gbara gɔvɛrɛnama na depitegbagɔhɔ na mari 

ntaawisaiyaabi pyiwi zaanrawi na kili poilitikiibi kamicagi pyi. 

 

Sariyabile 158
w
 : Ntazaanrigbagbͻhͻ maha kili kaapyiagi tɔrɔfeebi kiri pyi. Ki maha 

kaapyiagi karegi pyiɲɔwi saanri mari pi kawiriyi pyifeebi cɔɔhɔri. 

Sariyabile 159
w
 : Ntazaanrigbagbͻhͻ maha ja teli maha teli, zaanri pyi ni wu fungaali ni, na 

Kili ɲungifoowi, Gɔvɛrɛnamawi ɲungifoowi depitegbagɔhɔ ɲungifoowi, na lere ɲɛmɛSenawi 

ɲungifoowi maha ja li ça. 

 

Sariyabile 160
w
 : Ntazaanrigbagbͻhͻ maha pariti politikiibi kaapyagi zaanri. 

 

Sariyabile 161
w
 : Pii mu kaal’a ju ke, pere maha pi cɛyaari kaa jo Ntazaanrigbagbͻhͻ ma ma 

tanna na sariyapyiaagi 56,79 na 102. 

 

Sariyabile 162 
w
 : Kilifɔɔsemɛmaha Ntazaanrigbagbͻhͻ ɲungifoowi na wu kapyiɲɛɛnbi sanbi 

yo, ma tanna na Kirikɔn kurungogbagɔhɔ ɲɔnshɛnrɛni. 

 

Sariyabile 163
w
 : Kaatorogo sariyawi wa maha Ntazaanrigbagbͻhͻ gbegelewi, torokani na 

kuntoroli kaa jo. 

 

 MƐGƐ VI : LA NTA, SIPYIGIRE, MAHANPE NA LANCƐ KURUNGE 

 

Sariyabile 164
w
  : Kurungi ki na ntawi, sipyigire, mahanpe na kayɛɛyi karagi yɛhɛcɔnri ke 

kere kapyiigi ɲɛntawi, sipyigire, mahanpe na kayɛɛyi yɛhɛyerezɛwi yala. 

Kere maha kyele ni Kili tɔn Kaaregi ni ma tanna na ntawi, sipyigire, mahanpe na kayɛɛyi ni. 

 

Sariyabile 165
w
 : Kurungi ki na ntawi, sipyigire, mahanpe na kayɛɛyi maha kaaregi yɛhɛcɔnri 

ke maha tɛɛni nincaayi na niŋahayi ca mari lapɔɔri yala ma tanna na fungagi na kunzhɛɛgi ni 

yɛɛmaha yɛɛ. Were lapɔɔriwi maha kan Kili ɲungifoowi, Gɔvɛrɛnamawi ɲungifoowi 

depitegbagɔhɔ ɲungifoowi, na Senawi ɲungifoowi 

Wu na Gɔvɛrɛnama maha wɔ tɔɔgɔ ninkin yɛɛli fungo ni maha kamica pyi ma tanna na 

lapɔɔriwi nincaagi ni. 

 

Sariyabile 166
w
 : Ntawi, sipyigire, mahanpe na kayɛɛyi kaaregi maha ja ni wu fungaali ni, 

kaareegi kii kuli yo ma tanna na ntawi, sipyigire, mahanpe na kayɛɛyi kii mu tɔnwi si nɔn kili 

na ke. 

Kaanti lapɔɔriibi maha torogo Kili ɲungifoowi, Gɔvɛrɛnamawi ɲungifoowi, depitegbagɔhɔ 

ɲungifoowi, na Senawi ɲungifoowi ma. 

Sariyabile 167
w
 : Kili ɲungifoowi maha Ntawi, sipyigire, mahanpe na kayɛɛyi kurungi yibe 

maha yɛhɛkan kaapyiaagi Sariya porozhɛɛbi puni na fɛrɛporozhɛɛbi na lere ɲɛmɛnincapyiigi 

sariyawi ma. 

Ma tanna na Kili ɲungifoowi yibegi ni, kere maha ki fungo jo ma tanna porozhɛɛbi sariyaabi 

ni. 

Sariyabile 168 
w
 : Ntawi, sipyigire, mahanpe na kayɛɛyi kaaregi kurungi maha yala mɛ : 

- Sindikaabi shiinbi pii, na faapyikurunyi ya shiin. 

- Ceebi na shiiwɔrɔ kurunyi ya shiin. 

- Kili kantungo shiinbi pii. 

Ntawi, sipyigire, mahanpe na kayɛɛyi kaaregi cɛfeebi pi maha ja fara pi na. 

Ntawi, sipyigire, mahanpe na kayɛɛyi kaaregi faapyiibi kurungi mɛgɛɲɛkili yɛrɛgefeebi 

(coneiller de la Republique). 

 

Sariyabile 169 
w
 : Ntawi, sipyigire, mahanpe na kayɛɛyi kaaregi kurungi maha tɛɛnju pyi 

tɔɔyi shuunni yɛli fungo ni, canpyia kɛɛtaanri fungo ni tɔɔgɔ maha tɔɔgɔ ma tanna na pi 

ɲungifɔɔwi yeriwi ni. 

 Pi ɲungifɔɔwi na lere ɲɛmɛpi niɲɛhɛnrɛcawi ni maha ja pi ye ɲa tɔvuru na canpyia kɛɛlaragi 

ni. 

Kili ɲungifɔɔ semɛmaha li ɲɔnkɔnre na li ɲɔntole ni yiili. 

 

Ntawi, sipyigire, mahanpe na kayɛɛyi kaaregi kurungi tɛɛnju ɲɛforoba 

Lere puni fungo ni, ki si ja tɛɛnju kɛlɛna ma tanna na ki ya pya fungokaa ni na lere ɲɛmɛkili 

ɲungifɔɔ cawi fungo ni. 

 

Sariyabile 170
w
 : Ntawi, sipyigire, mahanpe na kayɛɛyi kaaregi kurungi kapyiɲɛɛbi maha pi 

ɲungifɔɔwi yɔ tɛɛnju niciiwi teli ni yɛɛkankuro fungo ni. 

 

Sariyabile 171
w
 : Ntawi, sipyigire, mahanpe na kayɛɛyi kaaregi kurungi shiin ni ja nyere 

fanha ni ma wu ta wi faawi kuli ni mɛ. 

 

Sariyabile 172
w
 : Ntawi, sipyigire, mahanpe na kayɛɛyi kareegi kurungi ɲungifɔɔwi si ja wi 

tatɛɛngi yaha ma tanna na wu ninpyii bala pyi ni yɛhɛkan wu faawi ma. 

Were nyirigiwi si ja yiili fa kurungi shiinbi talawi taanriwi, shuunni maha ɲɛhɛn. 

kurungi ɲungifɔɔwi nyirigiwi si ja pyi fa wu a yɛɛshuunni ta faawi na. 

kurungi ɲungifɔɔwi nyirigiwi si ja yiili mɛfa kurungi shiinbi talawi sicɛɛrɛ, taanri wi ɲɛhɛn 

ma tanna na kaatorogi sariyawi ni. 

ɲungifɔɔwi k’a pyi nyirigifɔɔ, kurungi shiinbi maha ɲungifɔɔ nuvɔngo yɔ ma tanna na li 

mɛgɛsariyawi. Were maha niɲɛhɛɛnwi teli sani pyi. 

Sariyabile 173
w
 : Kaatorogo sariyawi wa, maha Ntawi, sipyigire, mahanpe na kayɛɛyi kareegi 

kurungi gbegelewi, torokani na pi yɔ kani kaa jo. 

 

 MƐGƐ VII : TAARI YALANKANNI 

 

Sarayabile 174
w
 : Kili taari kuntoroogi a fire sin, fanhan nahalawi na nanhanti npiliwi na. 

Kili taari a tala a pyi nahanna cɛyi  na kanwɔrɔ cɛyɛ. 

 

Sarayabile 175
w
 : nanhanna cɛyi  ɲԑ kili tayereyi na li ntԑgԑ cԑyi. 

 

Sarayabile 176
w
 : kanwɔrɔ cɛyi  ɲԑ tԑԑnnishiinbi tayerege na pi faapyi cԑyi. 

Pi maha kurunyi ya yɔ pi ye marankanna kurugo ma tanna na sariyawi ni. 

 

 

Sarayabile 177
w
 : sariyawi mahan fanhan nahalawi na nanhanti npiliwi yili mari yi yirige.  

 

Sarayabile 178
w
 : Kili maha fungͻ yaha kanwɔrɔ cɛyi yԑhԑyerezhɛwi nicɛnmi ma yɛhɛ kan 

kilishiinbi piye ntԑgԑwi ma. 

Lere fungɔ ni, kili si nja, sariyawi fungɔ ni, ncɛwi na ntawi wa kan kanwɔrɔ taari nanhanti 

cɛgi ka lire ɲɛ mɛ kanwɔrɔ cɛyi ya ma, ma tanna na kili ninkinti na li wɔrɔnti ni 

 

 

MƐGƐ VIII : KULIFEEBI NA SHƐNGBƆYI 
 

Sariyabile 179
w
 : kulifeebi na kilɛɲɛnrɛɛgifeebi, pere pimu pi na sypyigiri kaaregi kamica ke, 

pere pi na    yuuyi yɛhɛkɔn mari yi kuu tɛɛnni tanwi kurugo. 

 Sariyaw’ a pere npii fanhafeebi shiwi kaapyigi, torokanigi na kayaagi cɛ. 

MƐGƐ IX : AFIRIKI NINKINTI TOWI 
 

Sariyabile 180
w
: Afiriki ninkinti kurugo, Maliwi kili si ja jomabɛngɛ pyi na Afiriki kili maha 

kili ni, na ma kye laha Kili kanpangi kana, na lere ɲɛ mɛ kili puni na     . 

 

MƐGƐ X : KIREE SHƆHƆLE JUNBƐGƐ NA KI NINKINƐ 
 

Sariyabile 181
w
: Kili ɲungifɔɔwi maha jomabɛngi yiili. Kiliigi shɔhɔlo jomabɛngi na 

ɲɔmɛɛkanri kareegi nyiliwi maha jo wi ma. 

 

Sariyabile 182
w
 : ɲɛnyingi, pɛrɛmi, ɲɔmɛɛkari, ma yɔ zhɛKiliigi shɔhɔlo tɔɔbi ma, yere ɲemu 

yi na kili kaapyiaagi kaaraagi yɛhɛwu ke, yere   ɲemu w’a yɛhɛkan sypyiri ma ke, na ja ɲiili 

sariyawi baa mɛ. Yi yiiliwi maha ɲi pyi sariya. 

 

Sariyabile 183
w
 :  Jomabɛnyi na ɲɔmɛɛkari ɲemu w’a yiili teli maha teli ke, maha fanha ta 

toro kili sariyaabi na, kanpanga maha kanpan yere ki ta yere ki ni. 

 

MƐGƐ XI : ZAANRAWI 
 

Sariyabile 184
w
: Sariyaɲungi ntɛrɛnweleni fungaali a ya Kili ɲungifɔɔwi na Sariyagbagbɔhɔ 

shiinbi ma. 

Sariyagbaghɔyi kurunyi shuunniwi shiinbi tatalayi taanriwi shuunniwi, maha porozhɛwi 

ntɛrɛnweleli yili nkɛɛngɛ baa.  

Ereferandɔmiwi maha ntɛrɛnweleni yili. 

 

Sariyabile 185
w
 : Ntɛrɛnwelewi na ja pyi ma yɛhɛ kan kili taari punifeeti nkaaliwi ma mɛ. 

Kili shiinbi kilifeeti, kilɛɲɛnrɛɛgi kuriigi tannawi, Kili ɲungifɔɔwi fanhapyi tɛliigi, 

paritiniɲɛɛhɛnrɛwi, zhan ɲɛ ntɛrɛnwelewi ni mɛ. 

 

 MƐGƐ XII : LAMƐGƐ ƝANKANNAAGI 

 

Sariyabile 186
w
 : Mali fanha puni tatɛɛngi ɲɛ Sariyaɲungi ni. 

 Kili shiibi maha ja mupɛmɛ cɛ fanhan na, si ja kili shiinbi kilifeeti sancɔsige. 

Sariyabile 187
w
 : Kili ɲungifɔɔ fanha nyɔ maha nyɔ, u na pyi ma tanna na Sariyaɲungi ni mɛ, 

ɲɛ kaapi na li sana, ma yɛhɛ kan Mali Kili shiinbi ma. 

 

Sariyabile 188
w
 : Kareegi nkii mu k’a pyi a toro nke Sariyaɲungi yiiliwi yɛhɛ na ke, kere na 

kori ja nyere   fanha ni saha ke mɛ. 

 MƐGƐ XIII : TƐRƐ TORO ƝANKANNA 

 

Sariyabile 189
w
 : Sariyawi wi ɲɛ tɔɔyi ni ke, na were na nke Sariyaɲungi kaali mɛ, lere ɲɛ mɛ 

wi na yirigi mɛ.  

 

Sariyabile 190
w
 : Yani kilifaapyicɛgboyi nivooyi ntaawi ni, nyemu ɲɛ a ni ke, yere si taha 

faawi pyi. 

Lere ni, kirikɔngbagɔhɔ kaapyigi maha kɔ na, nke Sariyaɲungi nyiliwi ni. 

 

MƐGƐ XIV : SARIYAABI SAANPI 

 

Sariyabile 191
w
:   Nke sariyaɲungi nimɛ wuugi si ntoro ereferandͻmi na. Ki ka fanhan 

ta,tɛrɛtoro ɲungɔfoowi, kilifoowi, si nja ki yili canpyaa gbataanri fungo ni ɲɔshɔnri nkanwi 

ntoro nkatugo na sariyaɲungigbagbͻhɔ kyɛ kurugo. 

 

 

 


